
Annotatsiya 
Mazkur maqolada Oʻzbekiston sugʻurta bozorida oʻz xizmatlarini taklif etuvchilar yaʼni 

sugʻurta kompaniyalarining daromadlari va ularga taʼsir etuvchi omillar asosidagi ekonometrik tahlili 

berilgan. Shu bilan birgalikda sugʻurta tushumlarini ekonometrik modellashtirish borasida xorijiy 

tadqiqotchi olimlarning ilmiy maqolalari oʻrganilgan va sugʻurta sohasini rivojlanishiga taʼsir etuvchi 

omillar borasida tadqiqotchilarning fikrlari tahlil qilingan. 

Kalit soʻzlar: sugʻurta bozori, YaIM, moliyaviy savodxonlik, foiz stavkasi, inflyatsiya, aholi 

daromad, korrelyatsion tahlil, regression tahlil, sugʻurta tushumlari 

 

В статье проводится эконометрический анализ доходов страховых компаний, 

предоставляющих свои услуги на страховом рынке Узбекистана, на основе факторов, 

определяющих эти доходы. Кроме того, рассмотрены труды зарубежных исследователей, 

посвященные эконометрическому моделированию страховых поступлений, и 

проанализированы взгляды ученых на факторы, способствующие развитию страховой сферы 

Ключевые слова: страховой рынок, ВВП, финансовая грамотность, процентная ставка, 

инфляция, доходы населения, корреляционный анализ, регрессионный анализ, страховые 

выплаты 

 

This paper provides an econometric analysis of the revenues of insurance companies operating 

in the insurance market of Uzbekistan, along with the factors influencing them. Furthermore, it 

examines the scientific literature of foreign researchers on the econometric modeling of insurance 

receipts and analyzes various perspectives on the determinants of insurance industry development. 

Keywords: insurance market, GDP, financial literacy, interest rate, inflation, population 

income, correlation analysis, regression analysis, insurance proceeds 

Sugʻurta bozorining rivojlanishi mamlakatning barqaror iqtisodiy rivojlanishini taʼminlash  va 

moliyaviy xavfsizlikni oshirishda muhim omillardan biri hisoblanadi. Sugʻurta bozoridagi iqtisodiy 

faollikning asosiy koʻrsatkichlaridan biri esa sugʻurta kompaniyalari tomonidan yigʻiladigan sugʻurta 

mukofotlari hajmi, yaʼni sugʻurta kompaniyalarining sugʻurta tushumlari boʻlib, ularning 

dinamikasini tahlil qilish va prognozlash sugʻurta tizimini rivojlantirish strategiyasini shakllantirish 

uchun zarur hisoblanadi.  

Hozirgi kunda sugʻurta tushumlarini shakllantiruvchi omillarni aniqlash va ularning oʻzaro 

taʼsirini baholash dolzarb masala boʻlib, bu sugʻurta bozorini tartibga solish va rivojlantirish uchun 

ilmiy asoslangan yondashuvlarni ishlab chiqishga imkon beradi.  Ekonometrik modellashtirish 

usullaridan foydalanish orqali sugʻurta tushumlariga taʼsir etuvchi makroiqtisodiy va mikroiqtisodiy 

omillarni aniqlash, ularning nisbiy ahamiyatini baholash hamda kelajakdagi oʻzgarishlarni 

prognozlash mumkin. 

Sugʻurta tushumlarining shakllanishi murakkab iqtisodiy tabiatga ega boʻlib, u toʻgʻridan-

toʻgʻri mamlakatdagi iqtisodiy oʻsish surʼatlari bilan korrelyatsiya qilinadi. Xususan, YaIM sugʻurta 

xizmatlariga boʻlgan talabni belgilovchi eng universal indikator hisoblanadi. YaIMning oʻsishi 

tadbirkorlik subyektlari va aholining toʻlov qobiliyati oshishiga, bu esa oʻz navbatida ixtiyoriy va 

majburiy sugʻurta turlariga boʻlgan qiziqishning ortishiga olib keladi. 

Shuningdek, asosiy kapitalga kiritilgan investitsiyalar sugʻurta tushumlarining muhim drayveri 

hisoblanadi. Investitsion faollik yangi ishlab chiqarish quvvatlarining yaratilishi, koʻchmas mulk va 

texnologik infratuzilmaning kengayishini anglatadi, bu esa ushbu aktivlarni sugʻurtalash zaruriyatini 

keltirib chiqaradi. Ekonometrik nuqtai nazardan, investitsiyalar va sugʻurta mukofotlari oʻrtasidagi 

bogʻliqlik koʻpincha multiplikativ xarakterga ega boʻladi. 

Ekonometrik modelning samaradorligi unga kiritilgan omillarning naqadar asosli 

tanlanganligiga bogʻliq. Aholi jon boshiga toʻgʻri keladigan daromadlar sugʻurta bozorining "isteʼmol 

savatidagi" oʻrnini belgilaydi. Daromadlar darajasi oshgan sari, aholi oʻz aktivlarini (uy-joy, 

transport, salomatlik) sugʻurta himoyasiga olishga koʻproq moyil boʻladi. Aksincha, ishsizlik darajasi 

sugʻurta tushumlariga teskari (negativ) taʼsir koʻrsatuvchi omil boʻlib, u nafaqat aholi daromadlarini 

kamaytiradi, balki jamiyatda kelajakka boʻlgan ishonchsizlikni oshirib, sugʻurta kabi uzoq muddatli 

moliyaviy instrumentlardan voz kechishga sabab boʻladi. 

Xorijiy tadqiqotchilar tomonidan olib borilgan ilmiy izlanishlarda sugʻurta tushumlarini tahlil 

qilish va prognozlashtirishda turli ekonometrik yondashuvlardan keng foydalanilgan. Ular oʻz 

ishlarida sugʻurta daromadlari dinamikasini aniqlash maqsadida vaqt qatorlari (time series) modellari, 

hududiy kesimdagi panel maʼlumotlar (panel data) asosida qurilgan tizimli tahlillar hamda sugʻurta 

faoliyatiga taʼsir koʻrsatuvchi iqtisodiy va institutsional omillarni oʻz ichiga olgan kompleks 

ekonometrik modellarni ishlab chiqishgan. 

Sugʻurta tushumlarini modellashtirish borasida oldingi ilmiy tadqiqotlarni oʻrganishda, avvalo, 

aslida qaysi tadqiqotlarda qanday omillar tanlab olinganini tahlil qilishimiz zarur. Tadqiqotlar shuni 

koʻrsatadiki, kompaniya oʻlchami, iqtisodiy oʻsish, aholi soni, siyosiy barqarorlik, inflyatsiya va 

risklarni boshqarish amaliyotlari sugʻurta tushumlari va rentabelligiga sezilarli taʼsir koʻrsatadi.  

Xususan, serbiyalik olimlar Jeljko Voyinovich, Sunchitsa Milutinovich, Dario Sertich va Boyan 

Lekovichning “Serbiya sugʻurta sanoatida barqaror foydalilik omillari: panel maʼlumotlar tahlili” 

[1] maqolasida 2008–2019-yillar oraligʻida Serbiya sugʻurta kompaniyalari foydalilik darajasiga 

taʼsir etuvchi mikroiqtisodiy, makroiqtisodiy va institutsional omillarni aniqlangan. Tadqiqotda 18 

ta sugʻurta kompaniyasining balanslangan panel maʼlumotlari tahlil qilinib, oddiy eng kichik 

kvadratlar usuli, aralash effektli(panel modeli) va GMM (Generalized Method of Moments) 

modellari qoʻllangan. Natijalarga koʻra, kompaniya hajmi, YAIM oʻsishi, aholining koʻpayishi va 

siyosiy barqarorlik rentabellikka taʼsir etuvchi ijobiy omillar sifatida namoyon boʻlgan. Aksincha, 

haddan tashqari risk olish (sugʻurta kompaniyasining toʻlov qobiliyatidan ortiq hajmdagi sugʻurta 

risklarini oʻziga olish) va inflyatsiya foydalilikka salbiy taʼsir koʻrsatadi. Tadqiqotdagi modelda 

oʻrtacha ish haqi va umr davomiyligi esa statistik ahamiyatga ega emas, deb topilgan.  

1-jadvalda tasvirlangan birinchi modelda(Model 1) sugʻurta tushumlari va unga taʼsir etuvchi 

omillar sifatida YaIM, ishsizlik darajasi, aholi soni, oʻrtacha oylik ish haqi, asosiy kapitalga kiritilgan 



“YANGI O‘ZBEKISTON IQTISODIYOTI” jurnali 4-son 2026 yil 

136 

investitsiyalar, aholi jon boshiga daromad, inflyatsiya, qayta moliyalash stavkasi hamda moliyaviy 

savodxonlik darajasi koʻrsatkichlari tanlab olindi. Bu еrda erksiz oʻzgaruvchi (y) sifatida yalpi 

sugʻurta tushumning natural logarifm shakli olingan. Bu modelga erkli oʻzgaruvchilar sifatida oldingi 

boblardagi tahlillarga asoslangan holda taʼsir etuvchi omillar deb hisoblangan omillar kiritilgan. Bu 

omillar quyidagilar: YaIM(GDP), ishsizlik darajasi(unemployment), aholi jon boshiga 

daromad(incomePC), aholi soni(population), oʻrtacha oylik ish haqi(wage), asosiy kapitalga 

kiritilgan investitsiya(investment), inflyatsiya(inflation), qayta moliyalash stavkasi(interestrate), 

moliyaviy savodxonlik darajasi(financialliteracy) koʻrsatkichlari hisoblanadi.  

Model sifatini tekshiruvchi statistik test, xususan, model koeffitsiyentlarining ahamiyatliligini 

tekshiruvchi Styudent testiga koʻra, modeldagi koeffitsiyentlarning deyarli barchasi statistik 

ahamiyatga ega emas. Modeldagi koeffitsiyentlarining deyarli barchasi statistik ahamiyatga ega 

emasligi sabab, qolgan sifat tekshiruvlari amalga oshirilmadi. Bunga asosan quyidagilar sabab 

boʻladi: 

- modelga barcha iqtisodiy omillarni bir vaqtda kiritganingizda, bu oʻzgaruvchilar bir-biri bilan 

kuchli bogʻlangan boʻladi. Modelga barcha mustaqil oʻzgaruvchilarning birgalikda kiritilishi 

multikolleniarlik effektini keltirib chiqardi. Natijada, regressiya koeffitsiyentlarining standart 

xatoliklari ortib, ularning statistik ahamiyatliligi (t-statistika) pasayishiga olib keldi. Bu holat 

oʻzgaruvchilarning natijaviy koʻrsatkichga boʻlgan xususiy taʼsirini ajratib koʻrsatish imkonini 

bermaydi; 

- kuzatuvlar sonining cheklanganligi (n=24) sharoitida modelga koʻp sonli ekzogen 

oʻzgaruvchilarni kiritish erkinlik darajasining (degrees of freedom) keskin kamayishiga olib keladi. 

Bu esa modelning prognoz qilish quvvatini (statistical power) pasaytiradi va parametrlarning 

ishonchlilik darajasini kamaytiradi. 

           1-jadval 

Sugʻurta tushumlari va unga taʼsir etuvchi omillarning koʻp omili regressiya modellari [2] 

 (1) (2) (3) (4) (5) 

VARIABLES Model 1 Model 2 Model 3 Model 4 Model 5 

      

GDP 0.00000     

 (0.00000)     

unemployment -0.09792**  -0.26753***   

 (0.04433)  (0.07858)   

incomePC 0.00011  0.00023***   

 (0.00007)  (0.00002)   

population 0.00020   0.00053***  

 (0.00013)   (0.00001)  

wage -0.00000    0.00000*** 

 (0.00000)    (0.00000) 

investment 0.00000     

 (0.00000)     

inflation -0.00435     

 (0.00871)     

interestrate 0.01392    -0.02942** 

 (0.02263)    (0.01163) 

financialliteracy 0.08751*    0.14032*** 

 (0.04222)    (0.01094) 

ln_GDP  0.46497***    

  (0.11196)    

ln_investment  0.66643***    

  (0.09853)    

Constant 4.59073 0.61769 12.98346*** -3.16021*** 9.21610 

*** 

 (2.94842) (0.36721) (0.56369) (0.33929) (0.38034) 

    0  

Observations 24 24 24 24 24 

R-squared 0.99721 0.99236 0.89102 0.99015 0.99162 

Standard errors in parentheses 

*** p<0.01, ** p<0.05, * p<0.1 

Barcha omillarni qamrab olgan modelda R2koʻrsatkichining haddan tashqari yuqori boʻlishi 

(0.99) va koeffitsiyentlarning ahamiyatsizligi modelning overfitting (oʻta moslashuv) holatiga 

tushganidan dalolat beradi. Shuning uchun, modelning spetsifikatsiyasini optimallashtirish va 

xususiy bogʻliqliklarni aniqlash maqsadida oʻzgaruvchilar guruhlarga ajratilgan holda (2 ta erkli 

oʻzgaruvchi formatida) qayta baholandi. 

Dastlabki bosqichda barcha makroiqtisodiy omillar bitta koʻp omilni regressiya modeliga 

kiritildi. Biroq, argumentlar oʻrtasidagi yuqori korrelyatsiya (multikolliniarlik) va tanlanma 

hajmining kichikligi sababli parametrlarning statistik ahamiyati past boʻlib qoldi. Ushbu muammoni 

bartaraf etish hamda har bir omilning natijaviy koʻrsatkichga taʼsirini aniqroq baholash maqsadida, 

tadqiqotda asta-sekinlik bilan kiritish (stepwise approach) yoki oʻzgaruvchilarni juftlik holida tahlil 

qilish usuli qoʻllanildi. Bu modelning barqarorligini taʼminlash va mantiqiy xulosalar chiqarish 

imkonini beradi. Tadqiqotda oʻrganilayotgan natijaviy koʻrsatkichga makroiqtisodiy va demografik 

omillarning taʼsiri 4ta turli spetsifikatsiyadagi modellar yordamida baholangan. Barcha modellarda 

kuzatuvlar soni n=24 ni tashkil etadi. Modellarning determinatsiya koeffitsiyentlari (𝑅2) 0.89 va 0.99 

oraligʻida boʻlib, bu tanlangan erkli oʻzgaruvchilar natijaviy koʻrsatkichdagi variatsiyani deyarli 

toʻliq tushuntirib berishini anglatadi. 

  Ushbu modelda YaIM va investitsiyalarning logarifmik koʻrinishidan foydalanilgan. Modelda 

erksiz oʻzgaruvchi y (yalpi sugʻurta tushumi)ning  ham natural logarfm shaklidan foydalanilgan. 

ln_GDP (0.46) va ln_investment (0.66) koeffitsiyentlari 1% lik ishonchlilik darajasida statistik 

jihatdan ahamiyatli. Investitsiyalar hajmining 1% ga ortishi natijaviy koʻrsatkichning oʻrtacha 0.66% 

ga, YaIMning 1% ga ortishi esa 0.46% ga koʻpayishiga olib keladi. Bu investitsiya omilining YaIMga 

nisbatan yuqoriroq elastiklikka ega ekanligini koʻrsatadi. Mehnat bozori va daromadlar taʼsiriga koʻra 

esa ishsizlik darajasi (unemployment) manfiy (-0.26), aholi jon boshiga daromad (incomePC) esa 

musbat (0.0002) taʼsirga ega (p < 0.01). Ishsizlik darajasining ortishi iqtisodiy faollikni pasaytiruvchi 

muhim toʻsiq sifatida namoyon boʻladi. Daromadlar darajasi esa statistik ahamiyatli boʻlsa-da, uning 

mutlaq qiymatdagi taʼsir koeffitsiyenti nisbatan kichik boʻldi. Demografik omil tahliliga koʻra, aholi 

soni (population) koeffitsiyenti 0.00053 ga teng va 1% darajada ahamiyatli boʻlib, aholi sonining 

oʻsishi natijaviy koʻrsatkich bilan kuchli toʻgʻri korrelyatsiyaga ega. Bu iqtisodiy oʻsishda 

demografik dividend yoki isteʼmol bozorining kengayishi muhim rol oʻynashidan dalolat beradi. 

Moliyaviy savodxonlik (financialliteracy) eng yuqori musbat koeffitsiyentga (0.14) ega. foiz stavkasi 

(interestrate) esa kutilganidek manfiy (-0.029) taʼsir koʻrsatgan. Moliyaviy savodxonlik darajasi 

oshishi natijaviy koʻrsatkichga eng kuchli ijobiy turtki beruvchi omil sifatida aniqlandi. Foiz 

stavkalarining koʻtarilishi esa investitsion va isteʼmol jozibadorligini kamaytirish orqali salbiy taʼsir 

koʻrsatmoqda. Xulosa oʻrnida aytish mumkinki, olingan natijalarga koʻra moliyaviy savodxonlik va 

investitsiyalar hajmi ijobiy oʻsishning asosiy drayverlari hisoblanadi. Ishsizlik va yuqori foiz 

stavkalari esa yalpi sugʻurta tushumiga salbiy taʼsir koʻrsatib, iqtisodiy samaradorlikni pasaytiradi. 

Oʻzgaruvchilarning alohida va juftlik koʻrinishida kiritilishi ularning statistik ahamiyatini (t-

statistika) oshirib, multikolliniarlik muammosini chetlab oʻtishga imkon berdi.  

Аннотация 

В данной статье на основе комплексного научного подхода исследуются 

трансформационное развитие категории социальной защиты, её теоретические и 

методологические основы, а также современные эволюционные изменения. В ходе 

исследования проанализированы тенденции поэтапного перехода системы социальной 

защиты от традиционных форм к цифровизированной и интегрированной модели, раскрыта 

роль информационно-коммуникационных технологий и глубоко изучены институциональные 

реформы в данном процессе. Наряду с этим рассмотрены региональные особенности системы 

социальной защиты, её эффективность в разрезе территорий, а также факторы, влияющие на 

качество социальных услуг. В условиях глобальных экономических изменений, процессов 

урбанизации, демографических сдвигов и развития рынка труда обоснована возрастающая 

роль системы социальной защиты в снижении социального неравенства, повышении 

благосостояния населения и обеспечении социально-экономической стабильности. На основе 

результатов исследования разработаны научно-практические рекомендации, направленные на 

дальнейшее совершенствование системы социальной защиты, повышение её эффективности 

и обеспечение устойчивого развития. 

Ключевые слова: социальная защита, трансформационное развитие, цифровизация, 

социальная политика, благосостояние, бедность, социальная система. 

 


